
S>r alti Nackter
(Baselbieter Mundart)

Dr alti Wächterdänni isch en Original
gsi. Mir hei als Bueben e Mordsresch-
päggf gha vor em; dä het amme gsorgt
drfür, as mer ab dr Schtroofj cho si,
wenns Bäitzytt glütte het.

Aber wenn er ammen öbbis us-
zschälle gha het, e Bekanntmachig vom
Gmeinroot, denn isch er doch öbben
emol verunglüggt, under d Räuber
groote, wieme so seit. He, s isch halt
eso gsi mit däm Usschällen und Us-
rüefe: Wenn er im Usserdorf agfange
het, ischs alls no gange, aber scho bys
Pintewirtlis heis em ynegruefe, er seil

doch gschnäll eis cho nee, cho d Zunge
netze, wenn me doch eso lutt müess
rüefe. Und bys Röfjlidolfe hets em
wider dr Ermel vne gno. Und wenn dr
Chüeferjoggeli um e Wäg gsi isch, het
em dä au non e Halbschöppli zu dr
Buttig us glängt.

Item, im Innerdorf ischs denn mei-
schtens eso gsi, as dr Dänneli bym
Schwätze, oder besser gseit, bym Us-
rüefe, Druggfehler gmachf het. Fryli,
s isch nit all dr Alkehol tschuld gsi;
mänggischt het halt euse Wächter
sunscht e chly dr Deuhängger gschtupft.

So het er emol, wo s Schimmelibuu-
ren en alti, uralti Chueh hei müesse
notschlachte, eben au usgschällt, as men
in dr School billig Freibanggfleisch
chönn ha. Aber er het im Schimmelbuur
zlieb (und will wider öbbis zum Curglen

usegluegt het!) nit usgruefe, es wärdi
alt Chuefleisch usgwooge. Nei, er het
das e chly diplomatischer gseit: «Heute
morgen vom Nüüni a wird in der School
ghürote Chalbfleisch usgwooge s Kilo
zwei Pfund »

Und en ander Mool hät er seile zun
ere Heugant biete. Dr Gmeinischryber
het ems aber no weih ich wie ybleit,
die Gant findi numme bym schöne Wätter

schtatt. Aber was weit er: Dr Dänneli

het scho wider e halbe Sarras gha,
won er ins Innerdorf cho isch. Und wo
sy Tschätterglöggli d Lütt an d Fänsch-
ter oder under d Schtalltüre aruefe gha
het, het au dr Dänni sy Schprüchli afo
schtaggle: «Viilycht, villycht wird Heu
verchauft, villycht, villycht au nit!»

He nu, d Wydemättler hei wider emol
öbbis zlache gha <¦ Loeliger

Wer jung bleiben will, trinkt abends ein Täßchen

| Knobeltee
Er reinigt den Darm und das Blut,
vermeidet Blähungen, verschafft

Wohlbefinden, erhöht die

Leistungsfähigkeit und verhindert
i übermäßigen Fettansatz.

Verlangen Sie Knobeltee im Paket zu Fr.1 .65 oder
Knobeltee-Tabletten zu Fr. 3-15 in Apotheken und Drogerien

Rasch, zuverlässig,
preiswert. 20jährige
erfolgreiche Praxis.

Inh. 7. BARISWIL

An bestimmten Tagen
auftretende Kopfschmerzen und Beschwerden

bekämpft die kluge Frau mit Melabon.
Schon eine einzige Melabon-Kapsel lindert
die Schmerzen in wenigen Minuten. Frische

und Arbeitslust kehren zurück. Melabon
soll rechtzeitig eingenommen, aber sparsam

verwendet werden. Es ist gut verträglich
und nach ärztlichem Urteil auch für

empfindliche Naturen geeignet. Besorgen
Sie sich eine Packung in der Apotheke,
aber verlangen Sie ausdrücklich

23


	Dr alti Wächter

